Certamen Senecanum

   Bassano  14 aprile 2013

Sezione: Interpretare Seneca

Tipologia A

Quid per se peregrinatio prodesse cuiquam potuit? Non voluptates illa temperavit, non cupiditates refrenavit, non iras repressit, non indomitos amoris impetus fregit, nulla denique animo mala eduxit. Non iudicium dedit, non discussit errorem, sed ut puerum ignota mirantem ad breve tempus rerum aliqua novitate detinuit. Ceterum inconstantiam mentis, quae maxime aegra est, lacessit, mobiliorem levioremque reddit ipsa iactatio. Itaque quae petierant cupidissime loca cupidius deserunt et avium modo transvolant citiusque quam venerant abeunt. Peregrinatio notitiam dabit  

gentium, novas tibi montium formas ostendet, invisitata spatia camporum et inriguas perennibus aquis valles;[........] ceterum neque meliorem faciet neque saniorem. Inter studia versandum est et inter auctores sapientiae ut quaesita discamus, nondum inventa quaeramus; sic eximendus animus ex miserrima servitute in libertatem adseritur. Quamdiu quidem nescieris quid fugiendum, quid petendum, quid necessarium, quid supervacuum, quid iustum, quid iniustum, quid honestum, quid inhonestum sit, non erit hoc peregrinari sed errare. Nullam tibi opem feret iste discursus; peregrinaris enim cum adfectibus tuis et mala te tua sequuntur. Utinam quidem sequerentur! Longius abessent: nunc fers illa, non ducis. Itaque ubique te premunt et paribus incommodis urunt. 

Medicina aegro, non regio quaerenda est. 

La/lo studente:

   traduca il testo;

   stenda un commento unitario al testo. All’interno del commento

· sottolinei le specificità della lingua senecana in riferimento alla sintassi e alle figure di stile; 

· individui il lessico metaforico e il campo semantico di appartenenza;

· evidenzi e chiarisca come il pensiero senecano proceda talora per antitesi;

· offra spunti di riflessione personale sulla persistenza dei temi della  peregrinatio e

      dell' errare  nelle letterature successive.

Nella stesura della traduzione e del commento si utilizzi la metà sinistra di ciascun foglio.


